
GOUVÈNÈ CUOMO LANSE YON SERI SEYANS FÓMASYON ANTREPRENARYA SOU IMIGRAN  

 

Plis pase 100 seminè antreprenarya sou imigran pral òganize toupatou nan Eta New York nan ane kap 

vini an 

Gouvènè Andrew M. Cuomo jodia te lanse yon seri seyans fòmasyon antreprenarya sou imigran pou ede 

imigran yo nan Eta New York kòmanse ak devlope biznis. Plis pase 100 seminè antreprenarya sou 

imigran pral fèt toupatou nan Eta New York nan ane kap vini an, avèk premye seri yo kap kòmnase mwa 

sa a.  

 

“Pwogram fòmasyon sa a pral ede imigran yo toupatou nan Eta ouvri ak kondwi biznis florisan ki anretou 

pral kreye travay,”Gouvènè Cuomo te deklare. “Imigran yo te pandan lontan poto mitan siksè ekonomik 

New York, e jodia nou kanpe fyè pou lonje yon men bay sa yo kap travay pou amelyore kominote yo ak 

bati yon pi bon lavi pou fanmi yo.” 

 

Seri Fòmasyon Antreprenarya sou imigran ap fèt konjwentman avèk Biwo Pou Nouvo Ameriken yo nan 

Eta New York, Devlopman Empire State (ESD) ak Sant Devlopman Ti Biznis nan Eta New York (SBDC). Kou 

inik “on-ramping” sa yo pral bay boujonman a imigran antreprenè aktyèl yo yon apèsi sou fason pou 

kòmanse, fonksyone ak devlope yon biznis. Yo pral evalye patisipan yo nan nivo konesans yo sou bzinis 

nan fen seminè a. Baze sou konesans yo, eksperyans ak pwosesis pou kòmanse ak grandi biznis, yo ofri 

patisipan yo swivi biznis en-a-en sesyon antrènman sou biznis oswa yon kou akselere pandan plizyè 

semèn. Nan fen chemen yo a, patisipan yo pral konplete yon plan biznis oswa dosye epi jwenn aksè a 

plizyè pwogram prè eta, federal ak ti biznis prive yo. 

 

Premye seri fòmasyon sa yo pral kòmanse mwa sa a epi li egzije enskripsyon alavans. Dat seminè yo pral 

afiche nan sit entènèt Biwo Eta New York pou Nouvo Ameriken yo, sa ou kapab gade la. 

 

Imigran yo se kontribitè enpòtan nan ekonomi Eta New York. Daprè Sant Règleman pou Imigrasyon, nan 

2010, 31.2 pousan pami tout pwopriyetè biznis yo nan Eta New York se te etranje ki fèt sou tè a. Chif sa 

monte a 36 pousan nan zòn metropoliten Vil New York. Biznis sa yo gen yon total revni net biznis de 

$12.6 bilyon dola, sa ki reprezante 22.6 pousan nan tout revni nèt biznis nan eta. Imigran New York yo 

responsab pou $229 bilyon dola nan pwodiksyon ekonomik anyèl chak ane.  

“Eta New York te toujou yon eman pou moun ki gen talan kap travay di kap chèche pwosperite,” te 

deklare Sekretè Deta New York Cesar A. Perales. “Nan bay Nouvo Ameriken yo zouti ak oryantasyon yo 

bezwen pou kòmanse pwòp biznis yo, nap envesti nan yon gwoup antreprenè ki pral fè kontribisyon 

enpòtan a Eta nou an.” 

 

“Nou kontan pou nou patisipe nan Seri Fòmasyon Antreprenarya pou Imigran ak pote enfòmasyon 

enpòtan osijè pwogram nou yo ak finans ak asistans teknik dirèkteman a kominote imigran nou yo ,” te 

deklare ESD Prezidan, PDG & Komisyonè Kenneth Adams. “Ti biznis yo se fondasyon avni ekonomi eta 

nou an e li enpòtan pou nou ba yo sipò yo bezwen pou yo pwospere a. Grasa angajman san relach 

Gouvènè Cuomo a ti biznis yo ak kwasans MWBE, seri fòmasyon sa yo pral konstitye yon lòt etap 

annavan nan efò nou pou kreye nouvo opòtinite ekonomik pou tout Nouyòkè yo.” 

 

“Kominote Nouvo Ameriken yo reprezante yon sektè ki gen lespri antrepriz anpil ki pote yon gwo 

divèsite ak enèji a anpil nan kominote ki pi dinamik nou yo,” te deklare Direktè Eta New York SBDC 

James King. “Nap rete tann pou n travay avèk Biwo Eta New York pou Nouvo Ameriken yo asiste 

patisipan yo nan planifye ak grandi biznis ki pral pote vitalite a eta nou an.” 

 

Pwogram Asistans Antreprenarya ESD ak Sant Devlopman Ti Biznis nan Eta New York se òganizasyon 

patnè pou seminè sa yo. SBDC Eta New York bay sèvis konsèy a ti biznis yo; fòmasyon ak rechèch biznis a 

mèt biznis ak antreprenè yo toupatou nan Eta New York. Pwogram Asistans Antreprenè ESD etabli sant 

asistans antreprenarya (EAC) nan kominote lokal yo pou bay enstriksyon, fòmasyon, asistans teknik ak 

sèvis sipò pou moun ki pa t twò lontan de sa kòmnase pwòp biznis yo oswa ki enterese nan kòmanse 

yon biznis. Pwogram 24 sant EAC yo stratejikman lokalize toupatou nan Eta New York e li pare pou ede 

Biwo pou Nouvo Ameriken yo avèk ede nouvo antreprenè sa yo ki aspire pou bati fondasyon yo bezwen 

pou reyalize rèv yo pou posede biznis. 

 

Gouvènè Cuomo te etabli Biwo Eta New York pou Nouvo Ameriken yo pou asiste moun ki fenk vini nan 

Eta ki pare pou kontribye nan ekonomi nou an epi vin fè pati de fanmi New York la. Pati prensipal Biwo 

sa se kreyasyon yon rezo 27 katye- ki baze sou sant opòtinite toupatou nan Eta pou sipòte Nouvo 

Ameriken yo pou aprann Angle, vin natiralize sitwayen Ameriken, resevwa aksyon difere pou timoun ki 

vini tou pitit, ak resevwa konsèy legal gratis ak lòt opòtinite. Biwo pou Nouvo Ameriken an te ede plis 

pase 34,000 imigran pandan premye ane fonksyonman l. 

 

Efò ki te bati sou angajman administrasyon Cuomo pou ede imigran yo patisipe plènman nan lavi 

ekonomik ak sivik eta. Anvan, adminstrasyon an te sipann patisipasyon nan pwogram federal kominote 

ki sekirize lè yo te soulve preyokipasyon sou aplikasyon pwogram lan ansanm avèk enpak li genyen sou 

fanmi, kominote imigran ak lwa sou ranfòsman nan New York.  

 

Gouvènè Cuomo te pibliye yon dekrè Egzekitif 8 ki elaji objektif kontra pou antrepriz fanm posede ak 

minorite nan eta a 20 pousan. Nan oktòb ane ki sot pase a, Gouvènè a de depase objektif 20 pousan nan 

atribye kontra a antrepriz minorite ak sa fanm posede. Eta te egalman lanse yon patenarya inove piblik-

prive avèk Fondasyon Cooper Union ak Bnai Zion pou kenbe imigran ki kalifye yo pou djòb nan syans, 

teknoloji, jeni ak matematik.  

 

Anplis, Gouvènè te pibliye yon dekrè Egzekitif 26 ki egzije pou ajans eta yo bay sèvis piblik dirèk a sèvis 

tradiksyon ak entèpretasyon gratis a manm yo pou fòm vital ak enstriksyon yo. Dènyèman, Gouvènè 

Cuomo te anonse yon gwo akò sou yon desizyon ki pral ede fè kominote yo gen mwens patipri epi pi bon 

mache grasa fen lap mete nan pèsekisyon ak entimidasyon sou lokatè imigran ki se sitou moun ki pale 

panyòl nan apeprè 1.800 aptman nan 49 bilding nan Harlem, Washington Heights, Brooklyn ak South 

Bronx. 

